
Abstrak – Remaja mewakili masa depan kemanusiaan atau negara kita. Tetapi kita dapat melihat bahawa remaja pada masa kini sering menghadapi banyak masalah sosial. Antaranya yang paling serius adalah pergaulan bebas. Oleh itu, dalam artikel ini, kita akan meneroka bersama-sama tentang isu pergaulan bebas dalam kalangan remaja, sebab berlakunya serta penyelesaian masalah tersebut.

Pengenalan

Pada masa kini, disebabkan oleh pengaruh adat dan tabiat Barat, pemikiran sosial menjadi semakin terbuka, dan telah menyebabkan masalah pergaulan bebas di kalangan remaja menjadi semakin serius. Kita sering dapat melihat isu pergaulan bebas di akhbar atau berita. Trend ini semakin teruk dan tidak akan bertambah baik sekiranya kita tidak mengambil tindakan. Sekarang ini telah menjadi masalah sosial utama yang melanda kerajaan, sekolah dan ibu bapa.

Apakah itu pergaulan bebas? Pergaulan bebas terdiri daripada dua kata iaitu pergaulan serta bebas. Pergaulan bebas terdiri dari dua kata iaitu pergaulan dan bebas. Menurut Kamus Pelajar Edisi Kedua pergaulan bermaksud hal bercampur atau bergaul dengan orang lain, manakala bebas bererti lepas atau tidak terikat. Daripada dua makna ini dapat disimpulkan bahawa pergaulan bebas bermaksud bergaul dengan orang lain tanpa terikat daripada apa-apa. Pergaulan bebas adalah tindakan yang melampaui batas tanggungjawab, syarat, peraturan dan perasaan malu.

Menurut Kementerian Pendidikan dan Kebudayaan (Kemdikbud) di Indonesia, ciri-ciri berlakunya pergaulan bebas adalah remaja biasanya mempunyai perasaan ingin tahu yang berlebihan mengenai perkara yang baru termasuklah perkara yang negative seperti dadah. Remaja ingin menggunakan ubat larangan atau dadah untuk memuaskan keinginan mereka. Selain itu, menurut Kemdikbud, ketagih melihat kandungan pornografi serta melakukan seks bebas juga merupakan antara ciri-cirinya. Sudah tentu ada ciri-ciri lain seperti mengambil alkohol atau minuman keras, senang kegelisahan, ketidaksabaran, pergolakan emosi, selalu ingin bertengkar atau merasa malas dan pembaziran wang dengan menghabiskan wang untuk membeli barang-barang yang kurang penting.

Pergaulan bebas biasanya berlaku dalam kalangan remaja. Sebab utama adalah remaja mempunyai rasa ingin tahu yang kuat dan mereka kekurangan pengalaman sosial. Maka, sekiranya mereka memilih rakan yang salah dan telah bergaul dengan rakan yang buruk, mereka mempunyai peluang yang besar terlibat dalam pergaulan bebas. Pergaulan bebas akan menjejaskan kesihatan diri sendiri, etos sosial dan reputasi negara. Tambahan pula pergaulan bebas juga telah menyentuh serta melanggar undang-undang. Oleh itu, tindakan pergaulan bebas patutlah dielakkan supaya menjaga kesejahteraan dan keharmonian masyarakat dan negara.



Perbincangan isu utama kajian yang dikaitkan dengan falsafah, FPN dan Rukun Negara 

Menurut Sarlito W.Sarwono, remaja dibahagikan sebagai 3 tahap iaitu Remaja Awal (Early Adolescence), Remaja Madya (Middle Adolescence) dan Remaja Akhir (Late Adolescence). Manakala antara tiga tahap tersebut, pergaulan bebas akan berlaku di Remaja Awal. Dalam tahap ini, remaja masih kagum dengan perubahan dalam tubuhnya dan dorongan yang menyertai perubahan ini. Pada masa ini, mereka mudah tertarik dengan lawan jenis dan mudah menyebabkan pergaulan bebas serta seks bebas.

Tujuan Falsafah Pendidikan Negara (FPN) adalah untuk melahirkan insan yang harmoni dan berkembang dengan seimbang dari segi rohani, intelek, emosi dan jasmani. Usaha ini adalah untuk memupuk rakyat Malaysia yang berpengetahuan, berkemahiran, berbudi pekerti mulia, bertanggungjawab, dapat mencapai kesejahteraan diri dan menyumbang kepada keharmonian dan kemakmuran masyarakat dan negara. Masyarakat yang berfikiran terbuka di dunia sekarang ini telah menjadikan remaja sering terlibat dalam pergaulan bebas. Tindakan ini telah bertentangan dengan matlamat FPN dan membawa banyak kesan buruk kepada masyarakat dan negara. Oleh itu, selain daripada prestasi akademik, remaja juga perlulah berakhlak mulia dan mempunyai kesedaran diri supaya dapat mengelakkan diri daripada terlibat dalam isu pergaulan bebas.

Rukun Negara adalah falsafah pengasas Malaysia dan terdapat lima prinsip. Manakala tindakan pergaulan bebas telah bertentangan dengan prinsip yang pertama iaitu Kepercayaan Kepada Tuhan. Remaja haruslah berpegang teguh kepada kepercayaan masing-masing dan hanya melakukan amalan yang baik atau disukai oleh Tuhan dalam kehidupan seharian. Selain itu, prinsip yang keempat iaitu Kedaulatan Undang-Undang telah menyatakan bahawa setiap orang akan dilayan sama taraf di sisi undang-undang. Remaja yang terlibat dalam pergaulan bebas telah menyentuh dan melanggar undang-undang yang ditetapkan oleh perlembagaan. Oleh itu, pihak berkuasa akan mengambil tindakan undang-undang terhadap rakyat yang terlibat dalam isu tersebut.

Punca Pergaulan Bebas

	Antara punca pergaulan bebas adalah pengaruh rakan sebaya dalam kalangan remaja. Remaja mudah dipengaruhi oleh rakan sebaya, jika rakan telah dipengaruhi oleh fikiran pergaulan bebas, pasti kawan-kawannya akan mengikut dia untuk berfikir begitu. Tingkah-laku yang baik sama ada buruk mudah dijadikan panduan hidup kepada rakan-rakan kerana mereka berfikiran kurang matang. Remaja yang kurang kasih sayang akan lebih mudah dipengaruhi oleh rakan sebaya kerana mereka lebih mengeluarkan masa untuk berteman dengan rakan sebaya. Hal ini demikian mereka mendapat kasih sayang daripada rakan sebaya dengan perkongsian perasaan melalui perbualan dan sebagainya. Kebanyakan mereka bersocial secara berkumpulan di sekolah atau tempat-tempat yang tiada orang. Hal ini juga boleh dikatakan kerana keluarga moden bersifat nukleus, iaitu berpecah kerana kurang komunikasi antara ahli keluarga serta kurang kawalan media sosial oleh ahli keluarga. Ibu bapa lebih menumpu kepada pekerjaan demi mencari rezeki dan mengabaikan hubungan dengan anak-anak mereka. Apabila remaja yang bersosial dengan kumpulan yang bermasalah khususnya yang terdiri daripada jantina lain, maka masalah seksual ini akan berlaku. Remaja ingin melayan keinginan sendiri yang sedang membuakbuak. Dorongan ini bertambah buruk apabila galakan rakan sebaya dengan aktiviti melihat pornografi, serta terlibat sesuatu yang memabukkan seperti arak, pil khayal, dan dadah, dan muzik. Hal ini demikian internet tidak menapiskan isi-isi yang boleh dilayani dan semua maklumat dapat dicari dengan mudah termasuklah pornografi. Pornografi ini mencetuskan perasaan seksual seseorang, seseorang yang kurang kawalan diri mudah dipengaruhi dan melakukan pergaulan bebas demi memenuhi keinginan sendiri.
Tambahan pula, remaja pada zaman ini juga mengambil minuman arak serta menyebabkan remaja melakukan perkara yang memabukkan juga merupakan faktor yang mendorong kepada masalah pergaulan bebas termasuk seks terlarang dan seks luar nikah. Kini, pesta-pesta muzik telah muncul dan menjadi tempat popular untuk bermain dalam kalangan remaja. Pesta-pesta muzik ini terdedah kepada aktiviti percampuran lelaki dan perempuan dan kawan-kawan yang sama mencari keseronokan, hal ini menyebabkan masalah pergaulan bebas. Keadaan mabuk akan menyebabkan manusia tidak boleh berfikir dengan sempurna bagi menentukan sesuatu perilaku itu baik mengikut syarak atau buruk. Seseorang remaja yang berada dalam tempoh tidak waras ini serta bercampur aduk dengan kawan lelaki dan perempuan yang sama-sama hilang kewarasan mendorong kepada masalah pergaulan bebas.
	Seterusnya adalah remaja pada zaman ini kurang didikan agama dan moral. Walaupun sekolah telah mengajar pendidikan Islam dan pendidikan moral dan mempunyai peperiksaan subjek berikut, tetapi pendidikan-pendidikan tersebut tidak ditetap dalam akal remaja. Pendidikan ini menegaskan hafalan definasi-definasi nilai moral, markah tinggi dapat diperoleh jika seseorang menghafal maksud nilai. Remaja yang kurang pegangan agama tidak akan percaya Tuhan serta tidak percaya hukuman dosa-dosa sendiri sehingga melakukan pergaulan bebas. Di samping itu, keinginan seksual merupakan phenomena semula jadi dan pasti akan muncul pada sesuatu masa kepada kanak-kanak. Keinginan ini akan menyebabkan remaja tertarik kepada orang berlainan jantina. Remaja yang tidak mempunyai pegangan agama yang kuat akan melakukan nafsu, iaitu seks bebas tanpa berasa malu dan menyesal demi menunaikan keinginan mereka.
	Selain itu, remaja-remaja sering menonton filem dari rancangan televisyen dan internet. Salah satu genre filem yang popular pada hari ini ialah filem Hollywood yang berasal dari negara barat. Filem-filem ini mempunyai sikap pergaulan bebas dalam cerita, remaja-remaja yang menonton mesti akan dipengaruhi oleh filem serta mempraktikkan sikap ini dalam kehidupan harian. Remaja-remaja yang mempunyai sikap ingin cuba akan cuba perbuatan tersebut, iaitu bergaul bebas tanpa mengira jantina dan mencuba dengan rakan yang berlainan jantina. Filem Hollywood kebanyakan tidak menekankan nilai-nilai dalam kehidupan harian dan banyak hanya dibuat untuk mengeksploitasikan emosi dan nafsu manusia. Remaja-remaja belum mempunyai fikiran yang matang untuk membuat keputusan terhadap filem yang ditonton, mereka biasanya hanya menerapkan apa-apa yang telah ditonton dan mempraktikkan dalam kehidupan harian mereka.
	Di samping itu, pihak sekolah tidak bertindak pantas apabila pelajar-pelajar melakukan pergaulan bebas. Hal ini demikian melaporkan masalah ini akan menyebabkan nama sekolah terjejas. Tindakan ini memberi anggapan kepada pelajar bahawa tindakan buruk mereka tidak akan dilaporkan oleh pihak sekolah. Sikap guru-guru yang tidak bertanggungjawab dalam memupuk disiplin dalam kalangan murid turut menjadi faktor yang menyumbang kepada masalah pergaulan bebas. Pelajar-pelajar tidak akan mendengar arahan daripada guru kerana mereka tidak takut serta tidak mengetahui kesalahan sendiri.


Kesan kepada individu, keluarga, masyarakat dan negara

Kesan Individu
	Hasil daripada kajian merujukkan kesan perlakuan pergaulan bebas terhadap remaja yang terutamanya adalah perlakuan pergaulan bebas mengganggu pembelajaran remaja (Ashaari, 2019). Fokus dan tumpuan remaja sudah terarah kepada perlakuan pergaulan bebas dari pelajarannya. Satu contoh masalah adalah kes kasmaran di sekolah. Kasmaran membuat pelajar tidak enak dalam melakukan apa-apa pun selain dari pergaulan dengan orang yang pelajar suka dan menyebabkan waktu untuk belajar dikurangkan (Suhaida, 2018). Penumpuan dan fokus pelajar di dalam pembelajarannya amat penting supaya rosotan atau terjejas prestasi akademik pelajar sendiri boleh dielakkan sehingga menyebabkan pelajar berasa tidak seronok apabila belajar di sekolah. Di dalam bilik darjah, banyak masa pengajaran dan pembelajaran perlu diluangkan untuk masalah atau perkara kecil yang disebabkan oleh tingkah laku bermasalah yang diambil oleh pelajar. Menurut hasil penyelidikan, masa pengajaran dan pembelajaran sebanyak 30 hingga 80 peratus diluangkan oleh sesetengah guru untuk menyelesaikan masalah disiplin pelajar. Sebagai contoh, pelajar yang suka berjalan-jalan di dalam kelas dan bersembang dengan kawan-kawan dalam kumpulan sebelum guru masuk kelas. Tingkah laku ini akan memakan masa sehingga lima minit atau lebih bagi guru untuk mengarahkan pelajar duduk balik tempatannya. Sekiranya mereka duduk di tempat duduk masing-masing atau bersurai sebaik sahaja guru masuk kelas, masa pengajaran dan pembelajaran tidak akan dibazirkan .
Pergaulan bebas antara individu menyebabkan penyebaran penyakit-penyakit yang membawa maut. Tidak kiralah dari segi mental atau segi fizikal, terdapat pelbagai penyakit di dunia ini yang dilahirkan oleh hubungan bebas di antara lelaki dan wanita (Blog spot, 2014). Antara penyakit tersebut adalah AIDS. Ubat dan rawatan untuk menyembuhkan penyakit ini masih belum ditemui.

Kesan kepada keluarga
	Kebanyakan perkahwinan dilakukan oleh pemudi-pemuda kerana kehamilan. Mereka berkahwin kerana lelaki ingin menanggung tanggungjawab untuk menjaga perempuan dan bayinya. Manakala, mereka tidak matang lagi, rumahtangga yang dibina dalam situasi ini mesti adalah tidak stabil (Blog spot, 2014). Sekiranya sebelum perkahwinan telah berada masalah 
sebagai pergaulan bebas untuk melampiaskan nafsu syahwat sendiri sahaja, maka sebelum perkahwinan masalah ini mesti masih berada dalam peribadi ia dan menyebabkan perkahwinan ini tidak kekal. Hal ini demikian kerana mereka tidak memahami antara satu sama lain dengan sempurna dan lengkap dan mempunyai kesedaran untuk menjaga atau mengekalkan sesuatu keluarga. Mereka berkahwin hanya untuk merahsiakan hakikat mereka hamil di luar nikah. Tidak mempunyai kesedaran yang diperlukan akan menjadikan institusi yang dibina oleh mereka menjadi mudah hancur oleh perkara yang kecil. Hakikat ini menjadikan pertambahan kes perceraian yang berlaku di Malaysia. 

Kesan kepada masyarakat
	Banyak kesan buruk akan datang kepada masyarakat sekiranya tidak kawalkan pergaulan di antara lelaki dan perempuan. Contohnya adalah masyarakat barat yang mengamalkan pergaulan bebas rata-ratanya. Kita tidak boleh menolak dari aspek kebendaan masyarakat barat agak terkedepan, namun mereka dari aspek akhlak dan kerohanian adalah agak jauh di belakang.  Remaja mempunyai sikap yang terlalu terbuka dan terlibat dalam pergaulan bebas adalah dirisaukan kerana  hal ini adalah faktor yang menyebabkan remaja perempuan hamil sebelum berkahwin. Sekiranya hal itu berlaku, remaja yang tidak memegang agama akan mengambil tingkah laku yang tidak kemanusiaan iaitu meninggalkan bayinya yang di tempat – tempat seperti tepi longkang, tong sampah, tandas awam dan sebagainya. Kajian dari KKPM menunjukkan bahawa remaja antara 13 sehingga 17 tahun iaitu pelajar menengah sekolah yang terlibat dalam sikap seks yang terlarang ini, 11.3 peratus remaja didapati kehamilan. Dalam kes – kes kehamilan remaja ini, sebanyak 60.8 peratus dapat dilahirkan, 31.1 peratus bayi digugurkan, 24.1 peratus bayi keguguran dan 8.5 peratus bayi mati dalam kandungan (Ashaari, 2019). Data ini menjelaskan keburukan bahawa remaja perempuan terkesan dalam pergaulan bebas berbanding dengan lelaki kerana kes – kes kehamilan tersebut. Anak dari seks terlarang akan menjadi rintangan kepada remaja yang mengandungnya semasa masa remaja itu hamil di luar nikah dan juga selepas anak tersebut kelahiran. Masa hadapan remaja tersebut juga akan terjejas kerana sistem reproduktif remaja akan dirosakkan sebab ingin menggugurkan anak. 


Kesan kepada negara
	Semasa remaja melakukan sikap seks yang terlarang, biarlah remaja itu akhirnya menikahi atau bertanggungjawab menjaga anaknya, remaja tersebut akan kehilangan masa hadapannya. Hal ini demikian kerana remaja itu pastilah putus dari sekolah dan menyebabkan kekurangan dapat peluang untuk bekerja kerana tidak mempunyai ilmu pengetahuan yang sempurna dan akhirnya mereka akan menjadi miskin dan lemah dalam ekonomi(Watt,2012). Oleh itu, kadar pengangguran dan kemiskinan negara kita akan meningkatkan dan akhirnya ekonomi negara juga menjadi buruk kerana kadar pengangguran terlalu tinggi. Kebanyakan seks bebas remaja ini juga akan menjejaskan imej negara. Negara lain akan menganggap kerajaan Malaysia adalah tidak berupaya untuk menyelesaikan masalah masyarakat. Malaysia akan dipandang rendah oleh negara lain. Negara kita akan mendapat sesuatu imej iaitu negara kita adalah negara yang lemah dan tidak mampu menyelesaikan masalah sosial. Pemimpin negara kita pun akan dianggap tidak menguruskan negara kita dengan baik. Negara kita yang gagal dalam menyelesaikan masalah masyarakat sendiri akan menjadi buah mulut kepada pelancong negara lain. Kegagalan negara kita juga akan dihebohkan dalam media massa maka imej negara akan terjejas. Negara yang mempunyai imej yang buruk tidak akan berada pusing wang asing masuk kerana pelabur luar negara akan runtuh dengan tidak berasa ekonomi negara kita dapat dibangunkan atau diperbaiki dengan mengiringi masalah pergaulan bebas (Aiman Akmal, 2017).


Cadangan cara menangani isu
Pergaulan bebas sudah menjadi satu masalah sosial yang serius di negara kita. Terdapat banyak kes yang berkaitan dengan pergaulan bebas telah berlaku. Di dalam media massa, juga mempunyai banyak laporan tentang kes isu pergaulan sosial sehingga semua rakyat sudah biasa dengan perkara ini. Ini akan menyebabkan masyarakat yang tidak lagi mementingkan isu pergaulan sosial. Maka, semua orang mestilah bekerjasama untuk mengatasi isu pergaulan bebas dan kami akan memberikan beberapa cadangan tentang cara menangani isu ini.
i. Pihak Kerajaan
Kami bercadangkan bahawa pihak kerajaan perlulah menguatkuasakan undang-undang yang lebih ketak. Walaupun sekarang negara kita sudah melaksanakan undang-undang yang menentang pergaulan bebas. Tetapi kes-kes ini masih muncul secara tidak berkesudahan. Oleh itu, undang-undang yang disediakan perlu diperkukuhkan lagi atau undang-undang yang baru perlu digubalkan untuk menghukum penjenayah.
ii. Pihak Berkuasa
Selain itu, sekiranya wujudnya undang-undang tetapi tidak mempunyai pelaksana isu ini juga tidak akan dapat diselesaikan. Maka, kami bercadangkan supaya pihak berkuasa hendaklah menjalankan tugasan mereka dengan teguh dan jangan biarkan orang yang melanggar undang-undang. Untuk mendorong pihak berkuasa, pihak kerajaan harus memberikan ganjaran kepada mereka yang menjalankan tugas mereka.
iii. Media Massa
Seterusnya, kami juga bercadang bahawa media massa juga perlulah bekerjasama dengan pihak kerajaan. Sosial media adalah satu tempat yang senang mendapat perhatian orang awam. Media massa televisyen dan radio perlulah menyediakan iklan-iklan mengenai keburukan pergaulan bebas untuk memberi kesedaran tentang keburukan isu pergaulan bebas kepada rakyat. Selain daripada media tradisional, media dalam internet juga harus menggunakan pengaruhnya untuk memberikan lebih banyak orang mengenai pergaulan bebas.


iv. Pihak Sekolah
Di samping itu, kami juga bercadangkan bahawa pihak sekolah harus bekerjasama rapat dengan kerajaan. Pihak sekolah boleh menyediakan ceramah-ceramah yang berkaitan dengan pergaulan bebas supaya pelajar-pelajar dapat lebih berkenal dan menguasai pengetahuan pergaulan bebas. Ini membolehkan mereka menyedari betapa pentingnya isu ini dan meningkatkan kesedaran dan kewaspadaan diri mereka untuk mengelakkan diri daripada sebarang tindakan-tindakan pergaulan bebas.
v. Ibubapa
Peranan ibubapa amat penting untuk menangani isu pergaulan bebas. Cadangan kami ialah ibubapa perlu sentiasa mengambil berat terhadap anak-anak sendiri supaya mereka akan lebih berdisiplin di rumah atau luar. Anak-anak senang tertarik daripada perkara-perkara yang baru termasuklah perkara yang buruk. Maka, ibubapa perlulah sentiasa berwaspada terhadap tingkah laku anak-anak supaya mereka tidak terlibat dalam perkara-perkara pergaulan bebas seperti lepak, merogol atau menghisap dadah. Ibubapa boleh membiarkan anak-anak mengambil bahagian dalam aktiviti yang bermakna atau melakukan sukan yang disukai oleh mereka. Ibubapa juga boleh mengatur aktiviti-aktiviti keluarga. Mereka juga dapat meningkatkan hubungan dengan anak melalui cara ini. Ibubapa juga perlulah memerhatikan perubahan sikap anak-anak. Sekiranya perilaku anak-anak semakin teruk, ibubapa patutlah menjalankan tugas dengan memberi teguhan dan nasihat kepada anak-anak.
vi. Remaja
Lebih-lebih lagi, ramaja juga perlulah melaksanakan tanggungjawab diri untuk mengelakkan diri daripada terlibat dalam isu pergaulan bebas. Cadangan kami yang pertama kepada remaja adalah remaja haruslah bijak memilih kawan. Remaja mudah dipengaruhi oleh rakan-rakannya. Maka, remaja perlulah memahami bahawa tujuan kawan adalah untuk menjadikan diri sendiri menjadi lebih baik. Kita patutlah berkawan dengan rakan yang belajar bersungguh-sungguh untuk maju dalam kehidupan dan bukanlah berkawan dengan rakan yang merokok. Rakan yang buruk akan mendorong remaja untuk mencuba perkara-perkara yang melanggar peraturan atau undang-undang dan tidak berfaedah. Sekiranya, tidak mempunyai tuntutan daripada ibubapa dan guru-guru, remaja akan sesat. 
Selain daripada itu, remaja juga mestilah mengelakkan berpasangan. Ini disebabkan remaja masih muda dan pemikiran mereka masih belum lagi matang. Oleh itu, mungkin berlakunya hubungan seks luar nikah atau bergandung. Bahkan juga, mempunyai teman lelaki atau teman wanita mungkin menyebabkan remaja tidak dapat memberi tumpuan dalam pelajaran mereka.
Bukan sahaja itu malah, kami juga bercadangkan remaja supaya menyediakan jadual waktu untuk diri sendiri. Masa adalah aset terpenting manusia, tanpa mengira usia, jantina, agama atau bangsa. Remaja perlulah mengetahui yang manakah perkara yang berfaedah dan yang manakah perkara yang patut dilakukan supaya boleh mengatur masa mereka dengan baik. Oleh itu, sekiranya remaja dapat mengurus masa sendiri dengan baik, mereka mesti akan berjaya dalam kehidupan mereka. 
vii. Semua Pihak
Seperkara lagi, kami bercadang bahawa maklumat yang berada di dalam media sosial perlulah dikawalkan. Perkara ini memerlukan kerjasama yang kuat di antara remaja sendiri, ibubapa, pihak sekolah, media massa, pihak berkuasa dan pihak kerajaan. Internet hari ini telah menyebabkan semua maklumat yang belum ditapis mampu didapati oleh remaja. Maka, kawalan terhadap media sosial remaja amat penting dan diperlukan. 


Kesimpulan
Kesimpulannya, masalah pergaulan bebas harus ditangani dengan segera supaya remaja atau golongan muda tidak akan berlakunya kes-kes seperti pembuangan bayi, berkahwinan awal dan sebagainya. Pada pendapat kita, tabiat atau sikap Barat seperti pergaulan bebas ini tidak haruslah dipelajari kerana tinkah laku ini akan menyebabkan rakyat Malaysia tersesak dalam kes-kes jenayah dan tidak beradat dan berakhlak mulia yang diajar oleh Tuhan dan agama kita.
[bookmark: _GoBack]

